
ᑐᓂᔭᐅᔪᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᐅᕗᖓ 
 

ᑐᓴᒐᒃᓴᖅ: X        ᐃᓱᒪᓕᐊᒃᓴᖅ:   
 

ᐱᔾᔪᑕᐅᔪᖅ:  ᑐᓴᐅᒪᑎᑦᑎᓂᖅ ᐱᔾᔪᑎᒋᓪᓗᒋᑦ ᐸᕐᓇᐅᑎᑦ ᐅᖃᖃᑎᒌᒍᑎᒃᓴᓄᑦ ᐊᒻᒪᓗ ᐃᓱᒪᓕᐅᕈᑎᒃᓴᓄᑦ 

ᐱᔾᔪᑎᒋᓪᓗᒋᑦ ᐃᓚᓕᐅᑎᔭᐅᒐᔭᕐᒪᖔᑕ ᓇᑦᑏᑦ ᐊᑎᖃᓕᕐᓗᑎᒃ ᐊᑦᑕᕐᓇᖅᑐᒦᓕᕐᓂᖏᓐᓂᒃ ᑕᒡᕘᓇ 

ᐆᒪᔪᑦ ᐊᑦᑕᕐᓇᖅᑐᒦᓕᖅᑐᓄᑦ ᐱᖁᔭᕐᔪᐊᖅ.  
 

ᖃᓄᐃᓐᓂᕆᓯᒪᔭᖓᑦ:  
 

ᒪᓕᒡᖢᒍ ᑎᑎᕋᖅᓯᒪᔪᖅ 3.5 ᐊᑑᑎᖃᖅᑐᓕᒫᑦ ᑲᑎᑕᐅᑎᓪᓗᒋᑦ ᖃᐅᔨᓴᖅᓯᒪᔪᓪᓗ 

ᐱᓕᕆᔭᐅᕙᓪᓕᖓᑎᓪᓗᒋᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑐᓴᕐᑎᑦᑎᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᑕᒪᑐᒥᖓ ᑲᑎᒪᔨᕋᓛᑦ ᐊᑦᑕᕐᓇᖅᑐᒦᓕᖅᑎᓪᓗᒋᑦ ᓂᕐᔪᑎᑦ ᑲᓇᑕᒥ ᖃᐅᔨᓇᓱᑦᑎᐊᖅᓯᒪᔪᑦ 

ᖃᓄᐃᓕᖓᖕᒪᖔᑕ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐅᖃᐅᓯᕆᔾᔪᑎᒋᔪᒪᔭᖏᓐᓂᒃ ᓇᑦᑎᕐᓂᒃ. (ᓴᕿᔮᖅᑐᖅ 1). 
 

ᓇᑦᑏᑦ 

ᐅᑯᐊ ᒥᑭᔪᑦ ᓇᑦᑏᑦ ᓇᒥᑐᐃᓐᓇᖅ ᐱᑕᖃᖅᑐᑦ ᐅᑭᐅᖅᑕᖅᑐᒥ ᐊᒻᒪᓗ ᓇᑦᑏᑦ ᐆᒪᑦᑎᐊᕈᓐᓇᖅᖢᑎᒃ 

ᑕᕆᐅᖅ ᓯᑯᐊᓂᑦ. ᐅᑯᐊ ᐅᓄᕐᓂᖅᐹᑦ ᑕᕆᐅᕐᒥᐅᑕᓂᑦ ᐳᐃᔨᓂᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ. 

ᐱᒻᒪᕆᐅᔪᑦ ᓇᑦᑏᑦ ᐃᓄᖕᓄᑦ ᐊᒻᒪᓗ ᓂᕿᑐᐊᕆᔭᐅᓪᓗᑎᒃ ᓇᓄᕐᓂᑦ. ᐅᓄᖅᑎᒋᓂᖏᑦ ᐊᒻᒪᓗ 

ᐊᓯᕈᖅᑕᖃᑦᑕᕐᓂᖏᑦ ᐅᓄᕐᓂᖏᑕ ᖃᐅᔨᒪᓇᓐᖏᑦᑐᑦ, ᑕᐃᒪᓐᓇᐅᒐᓗᐊᖅᑎᓪᓗᒍ ᐅᓄᕐᓂᖏᑦ 2 ᒥᓕᐊᓐ 

ᐊᑐᓂ. ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᑕᒫᖓᑦ ᓄᓇᓕᖕᓂᑦ ᐊᕕᒃᑐᖅᓯᒪᔪᑎᒍᑦ, ᑭᓯᐊᓂ ᐃᓱᒪᒋᔭᐅᔪᑦ 

ᓄᖑᑉᐸᓪᓕᐊᔮᓐᖏᓐᓂᖏᓐᓂᒃ. ᐅᓄᓗᐊᕈᓐᓃᖅᐸᑕ ᐊᑕᐅᓯᕐᒥ ᓄᓇᒥ ᐊᒻᒪᓗ ᑕᕆᐅᖅ ᓯᑯᖃᑦᓲᔭᕈᓂ 

ᐱᔾᔪᑎᒋᓪᓗᒍ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ, ᐃᒻᒪᖄ 

ᐅᓄᕈᓐᓃᖅᐸᓪᓕᕐᑎᑦᑎᔪᓐᓇᖅᑐᑦ ᓇᑦᑎᐊᑦ ᐃᓂᖏᓐᓂᒃ ᐱᔾᔪᑎᒋᓪᓗᒋᑦ ᓯᑯᖃᕈᓐᓃᕐᓂᖓᓄᑦ ᐊᒻᒪᓗ 

ᐅᐱᕐᖔᒃᑯᑦ ᐊᐳᑎᖃᓐᖏᓗᐊᕐᓂᖓᓄᑦ, ᑖᒃᑯᐊ ᐊᖏᓛᒥᒃ ᐅᓗᕆᐊᖅᓵᕆᔪᑦ ᑖᒃᑯᓂᖓ ᐆᒪᔪᕐᓂᒃ. ᑲᓇᑕᒥ 

ᐅᓄᕐᓂᖏᑦ ᓂᕆᐅᒋᔭᐅᔪᖅ ᐅᓄᕈᓐᓃᖅᐹᓪᓕᓛᕋᓱᒋᔭᐅᓪᓗᑎᒃ ᐊᒡᒋᖅᑐᓂ ᐱᖑᔪᖓᓐᓄᑦ 

ᑭᖑᕚᕆᔪᒫᖅᑕᑦᑎᓐᓄᑦ, ᐊᒻᒪᓗ ᐊᑦᑕᕐᓇᖅᑐᒦᓕᕈᓐᓇᖅᑐᑦ ᓄᖑᓕᕋᔭᕐᓂᖏᑦ ᐱᔾᔪᑎᒋᓪᓗᒋᑦ ᐊᖏᔪᑦ 

ᐊᒻᒪᓗ ᑲᔪᓯᔪᑦ ᐊᓯᑦᔨᖅᑐᑦ ᑕᕆᐅᖅ ᓯᑯᐊᓂᒃ ᐊᒻᒪᓗ ᐊᐳᒻᒥᒃ ᓱᑲᓕᔪᒻᒪᕆᐋᓘᓂᖓᓄᑦ-ᐅᖂᓯᕙᓪᓕᐊᔪᖅ 

ᐅᑭᐅᖅᑕᖅᑐᖅ.   

 

ᓇᑦᑏᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᐊᑦᑕᕆᔭᐅᓕᖅᑐᓄᑦ ᑲᑎᒪᔨᕋᓛᓂᑦ ᑕᐃᑲᓂ ᓄᕕᐱᕆ 2019 ᐊᒻᒪᓗ 

ᓂᕈᐊᖑᓪᓗᑎᒃ ᐃᓱᒫᓗᒋᔭᐅᔭᕆᐊᖃᕐᓂᖏᓐᓄᑦ. 
 

ᐱᒻᒪᕆᒋᔭᐅᔪᑦ 

ᓇᑦᑏᑦ ᒥᑭᓂᖅᐹᖑᔪᑦ ᐹᖑᓲᓂ, ᐃᓐᓇᐃᑦ 1.5 ᒦᑕ ᑕᑭᑎᒋᕙᒃᑐᑦ ᐊᒻᒪᓗ ᐅᖁᒪᐃᑎᒋᓪᓗᑎᒃ 70 ᑭᓚᒍᓛᒻᔅ 

- ᐊᖑᑎᑦ ᐊᖏᓂᖅᓴᐅᕌᕐᔪᒡᖢᑎᒃ ᐊᕐᓇᓂᑦ. ᓇᑦᑏᑦ ᐱᒻᒪᕆᐅᔪᑦ ᑕᒪᐃᓐᓄᑦ ᑮᓇᐅᔭᓕᐅᕈᑕᐅᖕᒪᑕ 

ᐊᒻᒪᓗ ᐅᑭᐅᖅᑕᖅᑐᒥ ᓄᓇᖃᖅᑐᓂᑦ ᐊᑐᖅᑕᐅᓪᓗᑎᒃ. ᓇᑦᑏᑦ ᓂᕿᓪᓗᐊᑕᕆᔭᐅᔪᑦ ᓇᓄᕐᓂᑦ, ᑭᓯᐊᓂ 



 2 

ᐱᔭᐅᓇᓱᓲᖑᖕᒥᔪᑦ ᐋᕐᓗᖕᓂᑦ, ᐊᐃᕕᕐᓂᑦ, ᐊᒻᒪᓗ ᐃᖃᓗᒡᔪᐊᓂᑦ. ᑎᕆᒐᓂᐊᑦ ᐱᒻᒪᕆᐅᒃᓴᖅᑐᑦ 

ᓂᕿᒋᓪᓗᒋᑦ ᓇᑦᑎᐊᕕᓃᑦ, ᐱᓗᐊᖅᑐᒥᒃ ᐊᐱᓯᒪᓂᖓ ᐊᐳᑎᑭᑎᓪᓗᒍ.     

 
 

ᓴᕿᔮᖅᑐᖅ 1: ᐊᔾᔨᓕᐅᖅᑕᐅᓯᒪᔪᑦ ᓇᑦᑏᑦ (ᑖᒃᑯᓇᖓᑦ ᐊᑦᑕᕆᔭᐅᓕᖅᑐᓄᑦ ᑲᑎᒪᔨᕋᓛᓂᑦ 2019). 
 

ᓇᒧᖕᖔᓯᒪᓂᖏᑦ 

ᓇᑦᑏᑦ ᓯᓚᕐᔪᐊᑉ ᑲᔾᔨᐊᓃᑦᑐᑦ ᑕᒪᐃᓐᓂ ᐅᑭᐅᖅᑕᖅᑐᖅ ᐊᒻᒪᓗ ᐃᒪᖏᑦ, ᐊᑐᖅᓯᓪᓗᑎᒃ ᑭᓯᐊᓂ ᑕᕆᐅᖅ 

ᓯᑯᐊᓂ ᓇᔪᖅᐸᖕᒪᒋᑦ. ᑲᓇᑕᒥ ᓇᒧᖔᓯᒪᓂᖏᑦ ᑕᐅᕗᖓ ᔫᑳᓐ ᐱᓇᖕᓇᖓᓄ ᓂᒋᐊᓄᑦ ᓛᐸᑐᐊ 

ᑕᐅᕙᓂ ᑲᓇᑕᐅᑉ ᑲᓇᖕᓇᖓᓂ, ᐃᓛᓐᓂᒃᑯᑦ ᑕᑯᔪᖃᓚᐅᓲᖅ ᖃᓪᓗᓈᑦ ᓄᓇᖓᓂ ᑕᕆᐅᕐᒥ ᒪᓕᒡᖢᒍ 

ᐊᕐᕌᒍ ᓯᑯᑦ ᑕᒪᐃᓐᓂ ᐸᓯᕕᒃ ᐊᒻᒪᓗ ᐊᑦᓛᓐᑎᒃ ᐃᒪᕕᖏᑦ.  
 

ᐅᖃᖃᑎᒌᒍᑕᐅᔭᕆᐊᓕᑦ ᐊᒻᒪᓗ ᐊᖕᖏᖃᑎᒌᒍᑕᐅᔭᕆᐊᓕᑦ 

ᐊᖏᕈᑎᑦ 5.2.34 (f) ᑖᒃᑯᓇᓂ ᓄᓇᕗᑦ ᓄᓇᑖᕈᑎᑦ ᐊᖏᕈᑎᖏᓐᓂ ᐅᖃᖅᓯᒪᔪᖅ ᐅᑯᐊ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᒪᓐᓇᐅᓂᐊᖅᑐᑦ, ᐃᓱᒪᒋᔭᒥᒍᑦ, ᐊᖏᖅᓯᓗᑎᒃ ᐋᕿᒃᑕᐅᔪᓐᓇᕐᓂᖏᓐᓄᑦ 

ᐱᑕᖃᑲᓐᓂᔮᕈᓐᓃᖅᑐᑦ, ᐅᓗᕆᐊᓇᖅᑐᒦᑦᑐᑦ ᐅᒡᕙᓘᓐᓃᑦ ᓄᖑᑕᐅᓕᖅᑐᑦ ᐆᒪᔪᑦ. ᐊᒻᒪᓗ, ᒪᓕᒐᖅ 27 

(2) (c) ᑖᒃᑯᓇᓂ ᐆᒪᔪᑦ ᐊᑦᑕᕐᓇᖅᑐᒦᓕᖅᑐᑦ ᐃᓅᓴᓕᓗᐊᖁᓇᖏᑦ ᐱᖁᔭᕐᔪᐊᖅ 

ᐃᒪᓐᓇᐅᔭᕆᐊᖃᖅᑎᑦᑎᔪᖅ ᑕᐃᒫᒃ ᐊᑐᓕᖅᑕᐅᖁᔨᓚᐅᓐᖏᓂᖏᓐᓂ ᐃᓚᓕᐅᑎᔪᓐᓇᕐᒪᖔᑕ 

ᐅᒡᕙᓘᓐᓃᑦ ᐃᓚᓕᐅᑎᔭᕆᐊᖃᓐᖏᒻᒪᖔᑕ ᐆᒪᔪᓄᑦ ᓄᖑᑕᐅᓕᖅᑐᓄᑦ ᐃᓂᖓᓂ 1, ᒥᓂᔅᑕ 

ᐅᖃᐅᔾᔨᔭᕆᐊᖃᖅᑐᖅ ᑲᑎᒪᔨᓄᑦ ᐆᒪᔪᓄᑦ ᖃᐅᔨᒪᔭᐅᓕᖅᑐᑦ ᐃᒃᐱᒋᑦᑎᐊᕆᐊᖃᕐᓂᖏᓐᓂᒃ ᐱᔾᔪᑎᒋᓪᓗᒍ 

ᓇᓕᐊᒃ ᑲᑎᒪᔨ ᐊᖏᖅᑕᐅᓯᒪᖕᒪᑕ ᓄᓇᑖᕈᑎᑦ ᐊᖏᕈᑎᖏᑦᑎᒍᑦ ᐱᓕᕆᓂᐊᕐᓗᑎᒃ.    
 

ᐱᔾᔪᑎᒋᓪᓗᒍ ᐱᒻᒪᕆᐅᒋᔭᐅᖕᒪᑕ ᓄᓇᕗᒻᒥ ᐊᒻᒪᓗ ᐱᓇᖕᓇᖓᓂ ᐅᑭᐅᖅᑕᖅᑐᖅ ᐊᒻᒪᓗ ᐊᓯᖏᑦᑕᐅᖅ  

ᑲᓇᑕᒦᑦᑐᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᓂᕆᐅᒃᑐᑦ ᐅᓇ ᐊᑯᓂᐅᓂᐊᖅᑐᖅ ᐅᖃᐅᓯᐅᕙᓪᓕᐊᔾᔪᓯᖓ 

ᑐᑭᓯᖃᑎᒌᒐᓱᐊᕐᓂᖅ.   
 

ᑐᑭᓯᖃᑎᒌᒐᓱᐊᕐᓂᖅ ᐊᒻᒪᓗ ᐊᖕᖏᖅᓯᔾᔪᑎᑦ: 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐸᕐᓇᐃᔪᖅ ᐅᖃᓪᓚᖃᑎᒋᓗᒋᑦ ᑕᒪᕐᒥᒃ ᐊᖑᓇᓱᒃᑐᓕᕆᔨᒃᑯᑦ ᓄᓇᕗᒻᒥ 

ᐱᔾᔪᑎᒋᓗᒍ ᓇᑦᑏᑦ, ᐃᒻᒪᖄ ᐱᒋᐊᕋᔭᖅᑐᑦ ᐅᑭᐊᒃᓵᖅ, ᖃᐅᔨᒪᓇᑦᑎᐊᕐᓂᐊᕐᒪᑦ ᑖᒃᑯᐊ ᓇᓕᐊᑐᐃᓐᓇᖅ 

ᑎᑎᕋᖅᑕᐅᔪᒪᔪᑦ ᐃᓱᒪᓕᐊᕆᔭᐅᑦᑎᐊᕐᓗᑎᒃ ᑕᒪᒃᑭᕐᓗᑎᒃ ᑕᐅᑦᑐᖏᑦ ᐃᓄᐃᑦ. ᐅᖃᐅᓯᒃᓴᐃᑦ ᐱᔭᐅᔪᑦ 

ᐊᑐᖅᑕᐅᓂᐊᖅᑐᑦ ᒥᓂᔅᑕ ᐃᓱᒪᓕᐅᕈᑎᒃᓴᖏᓐᓄᑦ ᖃᓄᖅ ᐊᑐᓕᖅᑕᐅᖁᔨᒐᔭᕐᒪᖔᑦ ᒪᓕᒐᖅᑎᒍᑦ 

ᑎᑎᕋᖅᑕᐅᓯᒪᓕᕐᓗᑎᒃ ᓄᖑᓕᕐᓂᖏᓐᓄᑦ ᓇᑦᑏᑦ. ᐅᖃᓪᓚᖃᑎᒌᒍᑎᒃᓴᐃᑦ ᓇᐃᓈᖅᓯᒪᓗᑎᒃ ᑐᓂᔭᐅᓗᑎᒃ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐃᒻᒪᖄ ᐅᑭᐊᒃᓵᖓᓂ 2022.   
 

ᐊᖏᖅᑕᐅᓂᖓ 

ᐱᔭᕇᖅᐸᑕ ᐃᓄᓕᒫᓂᒃ ᐅᖃᓪᓚᖃᑎᖃᕐᓂᖅ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑐᓂᓯᓂᐊᖅᑐᑦ ᑲᑎᒪᔨᓄᑦ 

ᓇᐃᓈᖅᓯᒪᓗᒍ ᓄᓇᓕᖕᓂᑦ ᐅᖃᖃᑎᒌᒍᑕᐅᔪᓂᒃ ᖃᓄᐃᓕᖓᖕᒪᖔᑕ ᑖᒃᑯᓄᖓ ᓇᑦᑎᕐᓄᑦ. ᑭᖑᓂᐊᒍᑦ 

ᐅᖃᐅᑎᓂᐊᖅᑕᕗᑦ ᑲᑎᒪᔨᑦ ᖃᓄᖅ ᒥᓂᔅᑕ ᐸᕐᓇᐃᓯᒪᖕᒪᖔᑦ ᐊᑐᓕᖅᑕᐅᖁᒐᔭᖅᑕᖏᓐᓂᒃ 

ᐱᔾᔪᑎᒋᓪᓗᒋᑦ ᑎᑎᕋᖅᑕᐅᖃᓯᐅᑎᔭᐅᓯᒪᒐᔭᕐᒪᖔᑕ. ᑕᐃᑲᓂ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 

ᐊᐱᕆᓂᐊᖅᑐᖅ ᑲᑎᒪᔨᓄᑦ ᓂᓪᓕᕈᒪᖕᒪᖔᑕ ᐅᒡᕙᓘᓐᓃ ᓂᓪᓕᕈᒪᓐᖏᒻᒪᖔᑕ ᐱᔾᔪᑎᒋᓪᓗᒍ 

ᑎᑎᕋᖅᑕᐅᖃᓯᐆᑎᔭᐅᓕᕐᓂᖏᓐᓄᑦ.   
 

ᑎᑎᕋᖅᑐᖅ: 
 

ᓵᒻ ᓯᑎᐊᕙᓐᓴᓐ, ᐆᒪᔪᓂᒃ ᐅᓗᕆᐊᓇᖅᑐᒦᑦᑐᓂᒃ ᖃᐅᔨᓴᖅᑎ, ᐃᒪᕐᒥᐅᑕᓕᕆᔨᒃᑯᑦ, ᐋᓐᑎᐅᕆᔪᒥ ᐊᒻᒪᓗ 

ᐊᑉᐸᓯᑦᑐᓂ ᓄᓇᓂ ᐊᕕᑦᑐᖅᑕᐅᓯᒪᔪᓂ, ᐅᐃᓂᐱᐊᒡ 
 

ᐅᓪᓗᒥ:  
 

ᔮᓄᐊᕆ 12, 2021 
 
 

ᐃᓚᒋᓕᐅᑎᓯᒪᔪᑦ: 
 

ᐃᓚᒍᑕᖓ 1 - ᐊᑦᑕᕆᔭᐅᓕᖅᑐᓄᑦ ᑲᑎᒪᔨᕋᓛᑦ ᐊᐅᓚᑦᓯᔨᖏᓐᓂᑦ ᓇᐃᓈᖅᓯᒪᔪᖅ 

ᓇᑦᑏᑦ 
 

 


